
				এই পাতাটির মুদ্রণ সংশোধন করা প্রয়োজন। 
ত্রয়োবিংশ পরিচ্ছেদ ২৬৭
বেহালার ছড়খানি এমন ভাবে পড়িয়া আছে, যেন কেহ তাহা বাজাইতে বাজাইতে রাখিয়া এইমাত্র উঠিয়া গিয়াছে ! টেবিলের নীচে এক জোড়। চট জুতা, দীর্ঘ ব্যবহারে তাহ বক্র ও বিবর্ণ। একটা সামাদানে একটা বাতি, বাতিটার কিয়দংশ যেন পূৰ্ব্ব রাত্রে জলিয়া গলিয়া গিয়াছে ; শয্যাটির অবস্থা দেখিলে মনে হয়, রাত্রে সেখানে কেহ শয়ন করিয়াছিল ।
প্রেমজি হীরাজিকে সবিস্ময়ে জিজ্ঞাসা করিল, “এ বাড়ীতে কে বাস করিত ?”
হীরাজি মৃদু হাসিয়া বলিল,"তুমি ত নিজের বাড়ীতেই আসিয়াছ।” প্রেমজি বলিল, “এ বাড়ী এখন আমার হইতে পারে, কিন্তু আমার এখানে আসিবার পূৰ্ব্বে এ বাড়ী কাহার ছিল ?”
হীরাজি বলিল, “তোমারই ছিল, তুমি কি নিজের বাড়ী চিনিতে পারিতেছ না ? আজ এক বৎসর হইতে যে তুমি এই বাড়ীতে বাস করিতেছ!”
প্রেমজির বিক্ষয়ের সীমা রহিল না, সে বলিল, “তুমি এ কি বলিতেছ? আমি তোমার কথা কিছুই বুঝিতে পারিতেছি না, শেষে কি তুমি আমার সঙ্গে বিদ্রুপ আরম্ভ করিলে ?”
হীরাজি গম্ভীর হইয়া বলিল, “বিদ্রুপ ? কাহাকেও বিদ্রুপ করিবার অভ্যাস আমার দূরের কথা,আমার বাপ দাদারও ছিল না। বৎসরাধিক কাল হইতে তুমি এই বাড়ীতেই বাস করিতেছ। আমার কথ। তোমার বিশ্বাস ন হয় ত তোমার দাসী লয়লাকে ডাকিয়া একথা জিজ্ঞাসা করিতে পার ।”

